
IZJAVA AMBASADORA UPRAVNOG ODBORA VIJEĆA ZA PROVEDBU MIRA[1]

Međunarodni krivični tribunal za bivšu Jugoslaviju (MKTJ) je
jasno izrazio svoje mišljenje da je kontinuirano prisustvo
stranih sudija i tužilaca od suštinskog značaja kako bi BiH
ispoštovala svoje međunarodne pravne obaveze u vezi sa MKTJ.
Ambasadori Upravnog odbora Vijeća za provedbu mira slažu se u
ovoj ocjeni, te stoga pozdravljaju i daju punu podršku Odluci
(odlukama)  visokog  predstavnika  da  produži  mandat  stranim
sudijama i tužiocima koji rade u Odjeljenju za ratne zločine
Suda BiH.

Uzimajući u obzir složenost ovih zločina, ne očekujemo da će
BiH biti u mogućnosti ispuniti svojeobaveze kako bi osigurala
pravdu vezano za ratne zločine do isteka ovog obnovljenog
mandata. Stoga pozivamo vlasti Bosne i Hercegovine da u ovom
vremenskom okviru osiguraju da pravosudne strukture BiH imaju
potrebna sredstva i resurse da ispune postojeće obaveze BiH
bez korištenja međunarodnih zvaničnika na izvršnim funkcijama.

Vijeće  za  provedbu  mira  prepoznalo  je  da  organizirani
kriminal, korupcija i terorizam ostaju ozbiljni problemi sa
kojima  se  bosanskohercegovačko  društvo  suočava.  Vjerujemo,
međutim,  da  je  ispravno  da  pravosudni  organi  vlasti  BiH
preuzmu potpune izvršne odgovornosti za procesuiranje takvih
krivičnih djela. Međunarodna pomoć i dalje je ključna kako bi
se pružila podrška vlastima BiH u tim nastojanjima. Spremni
smo  podržati  kontinuirano  prisustvo  međunarodnih  sudija  i
tužilaca koji bi radili u savjetodavnom svojstvu sa lokalnim
vlastima te pozivamo pravosudne organe vlasti BiH da ih pozovu

da ostanu. Vladavina zakona ostaje ključni kriterij za proces
integracije u EU. BiH bi trebala pojačati napore u oblasti
pravosudne reforme te borbe protiv organiziranog kriminala i
korupcije.

Međunarodna zajednica i EU spremne su pomoći finansiranjem i
stručnim  znanjem  i  nastavit  će  snažno  podržavati  Sud  i
Tužilaštvo  BiH,  između  ostalog  i  tako  što  će  pojačati
postojeće  međunarodno  savjetodavno  prisustvo  u  Posebnom
odjeljenju  za  organizirani  kriminal.  U  skladu  s  tim,
međunarodni predstavnici, uključujući one koji trenutno rade
kao sudije i tužioci, mogli bi nastaviti raditi kao savjetnici
ukoliko ih pozovu institucije Bosne i Hercegovine.

***

[1] Turska se pridružuje gore navedenoj odluci vezano za ratne
zločine. Međutim, Turska je preferirala produženje u izvršnom
svojstvu u vezi sa organiziranim kriminalom takođe.


